
Beavdegirjji dárkkisteaddjit: 
 

Oassálastit 
 
 
 Namma Diibmu Bargu Lassedieđut 
Mielde Halonen Markku 12:00 - 13:48 Ságadoalli  
 Oikarinen Pasi 12:00 - 13:48 Várreságadoalli  
 Rautajoki Mervi 12:00 - 13:48 Lahttu  
 Parkkonen Anne 12:00 - 13:48 Lahttu  
 Aikio Mika 12:00 - 13:48 Lahttu  
 Wargh Kirsi-Marja 12:00 - 13:48 Lahttu  
 Snellman Aino 12:00 - 13:48 Lahttu  
 
Eret Tieva-Niittyvuopio Vuokko Gielddahoavda  
 Länsman  Maarit K. Várrelahttu  
 Rasmus Sebastian Várrelahttu  
 Guttorm Maija-Liisa Várrelahttu  
 Porsanger Veikko Várrelahttu  
 Halonen  Netta Várrelahttu  
 Nordberg Aulis Várrelahttu  
 Lukkari Pirjo Várrelahttu  
 Kontio Päivi Dikšunbarggu hoavda  
 
Eará Rasmussen Riikka 12:00 - 13:48 Gr ovddasteaddji  
 Guttorm Väinö 12:00 - 13:48 GR ságadoalli  
 Miettunen Nanna 12:00 - 13:48 Áššemeannudeaddji, 

vuođđodorvohoavda 
 

 Aikio Leena 12:00 - 13:48 Tulka  
 Lehmonen Raija 12:00 - 13:48 Beavdegirjedoalli  
 Jylhä Taina 12:00 - 13:48 Rabasbálvalusa 

jođiheaddji 
 

 Eriksen Heidi 12:00 - 13:48 Vástideaddji doavttir  
 Nikkinen Anna-Marja 12:00 - 13:48 Eamit  
 Elsinen Laura  12:00 - 13:48 Dikšunbarggu 

hoavdda sadjásaš 
 

 

 

 
Vuolláičállosat 
 
  
 Markku Halonen Raija Lehmonen 
 ságadoalli beavdegirjedoalli 
 
 

 
Gieđahallojuvvon áššit 
 

47 - 58 
 

 
Beavdegirjji dárkkisteapmi 
 

Dárkkistanáigi 05.10.2021 
 
Vuolláičállosat 

Beavdegirjji dárkkisteaddjit: 
 

    Pasi Oikarinen Mervi Rautajoki 

 
Beavdegirji lea dollojuvvon albmosis 
 

Gielddadállu, guovddášdoaimmahat 12.10.2021  
 
Almmuhantávvala dikšu 
  Minna Lukkari 

Vuođđodorvolávdegoddi § 47 05.10.2021 
 

Beavdegirjji dárkkisteaddjit: 
 

Lágalašvuohta ja mearridanváldi 
 
Vudolg 05.10.2021 § 47  

Evttohus: 
 

Čoahkkin gávnnahuvvo leat lágalaččat čoahkkái bovdejuvvon ja 
mearridanválddálaš. 
 
Mearrádus: 
  
Čoahkkin gávnnahuvvui leat lágalaččat čoahkkái bovdejuvvon ja 
mearridanválddálaš. 

Vuođđodorvolávdegoddi § 48 05.10.2021 
 

Beavdegirjji dárkkisteaddjit: 
 

Beavdegirjji dárkkisteaddjiid válljen 
 
Vudolg 05.10.2021 § 48  

Evttohus: 
 

Válljet guokte  beavdegirjedárkkisteaddji, geat doaibmaba dárbbu 
miel maiddái jienaidrehkenastin. 
 
Mearrádus: 

  
Pasi Oikarinen ja Mervi Rautajoki válljejuvvuiga beavdegirje-
dárkkisteaddjin, geat doaibmaba dárbbašettiin maiddái 
jienaidrehkenastin. 

Vuođđodorvolávdegoddi § 49 05.10.2021 
 

Beavdegirjji dárkkisteaddjit: 
 

Bargoortnega dohkkeheapmi 
 
Vudolg 05.10.2021 § 49  

Evttohus: 
 
Vuođđodorvolávdegoddi dohkkeha evttohuslisttá čoahkkima 
bargoortnegin. 
 
Mearrádus: 
 
Evttohus dohkkehuvvui. 

Vuođđodorvolávdegoddi § 50 05.10.2021 
 

Beavdegirjji dárkkisteaddjit: 
 

Dili birra oanehaččat 
 
54/00/2019 
 
Vudolg 05.10.2021 § 50  

Vuođđodorvohoavda ja eará vástuolbmot muitalit oanehaččat 
iežaset vástusuorggi áigeguovdilis áššiid birra. 
 
Evttohus: 
 
Merkejuvvo diehtun. 
 
Mearrádus: 
 
Merkejuvvui diehtun. 

Beavdegirjji dárkkisteaddjit: 
 

Ruhtadilis oanehaččat 
 
83/02.02.01/2011 
 
Vudolg 05.10.2021 § 51  

Siidomateriálan sosiála- ja dearvvasvuođadoaimma bušeahta 
ollašumit áigodagas 1.1.- 31.03.2021. 
 
Vuođđodorvohoavda ovdanbuktá sosiála- ja dearvvasvuođa-
doaimma bušeahta ollašumiid (siidomateriálan). 
 
Evttohus: 
 
Vuođđodorvolávdegoddi merke diehtun sosiála- ja dearvvasvuođa-
doaimma bušeahta ollašumiid áigodagas 1.1.- 30.9.2021. 
 
Mearrádus: 
 
Merkejuvvui diehtun. 

Vuođđodorvolávdegoddi § 52 05.10.2021 
 

Beavdegirjji dárkkisteaddjit: 
 

Vuođđodorvolávdegotti čoahkkináiggit loahppajagi 2021, evttohuslisttu juohkima ja 
beavdegirjji oaidninláhkai doallama mearrideapmi 
 
28/00.02.03/2012 
 
Vudolg 05.10.2021 § 52  

Ohcejoga gieldda hálddahusnjuolggadusa 129 § mielde 
doaibmaorgána mearrida čoahkkimiiddis áiggi ja báikki, main 
almmuhuvvo almmolaš gulahusaid almmuhantávvalis. 
 
Hálddahusnjuolggadusa 130 § mielde čoahkkinbovdehus 
sáddejuvvo dan láhkai go doaibmaorgána lea mearridan. 
Čoahkkinbovdehusa addá ságadoalli dahje jos son lea eastašuvvan, 
de várreságadoalli. Evttohuslistu, mii sisttisdoallá čilgehusa 
gieđahallanvuloš áššiin ja evttohusaid doaibmaorgána 
mearrádussan, sáddejuvvo čoahkkinbovdehusa oktavuođas, jos 
erenomáš sivat eai eastte dan. Čoahkkinbovdehus lea sáddejuvvon 
lahtuide ja earáide, geain lea vuoigatvuohta oassálastit čoahkkimii, 
uhcimustá guhtta beaivve ovdal čoahkkima. 
 
Hálddahusnjuolggadusa 131 § mielde čoahkkinbovdehusa, 
evttohuslisttu, čuvvosiid ja lassemateriála sáhttá sáddet 
elektrihkalaččat. Dalle gielddaráđđehus dahje dan nammadan  
virgeolmmoš vástida das, ahte dása dárbbašlaš teknihkalaš 
rusttegat, vuogádagat ja diehtojohtolatoktavuođat leat geavaheamis. 
 
Vuođđodorvolávdegotti evttohuslistu doaimmahuvvo elektrihkalaš 
vuogádahkii lahtuid lassin gielddaráđđehusa ovddasteaddjái ja 
ságadoallái, gielddahovdii, áššemeannudeaddjái, beavdegirjedoallái, 
tulkii, lávdegotti várrelahtuide, sihke sosiála- ja 
dearvvasvuođadoaimma njunuš ja vástideaddji virgeolbmuide sihke 
biebmobálvalusaid eamidii . Lassin evttohuslistu biddjojuvvo 
oaidninláhkai gieldda fierbmesiidduide. Čoahkkinmateriála 
doaimmaheamis elektrihkalaš vuogádahkii biddjo teakstadiehtu. 
 
Almmolašvuođalágas (621/1999) meroštallon čiegus áššiin 
gárvvistuvvo sierra evttohuslistu ja beavdegirji. Beavdegirjjis 
paragráfa buohta bajilčállagii merkejuvvo "Salainen, JulkL 
(621/1999) ja paragráfa, man vuođul ášši lea čiegus. 
Gieđahallanvuloš materiála juhkkojuvvo čoahkkimis ja čoggojuvvo 
gieđahallama ja mearrádusa maŋŋá eret.  
 
Hálddahusnjuolggadusa 134 § mielde doaibmaorgána lahttu galgá 
bovdet várrelahtu iežas sadjái, jos ieš ii beasa oassálastit 
čoahkkimii. Maiddái ságadoalli, áššemeannudeaddji dahje 
doaibmaorgána čálli sáhttet doaimmahit bovdehusa várrelahttui, 
goas eastašuvvamis galgá almmuhit geasa nu ovddabealde 
máinnašuvvon olbmuin. 

Vuođđodorvolávdegoddi § 52 05.10.2021 
 

Beavdegirjji dárkkisteaddjit: 
 

Hálddahusnjuolggadusa 150 § mielde beavdegirjji doallamis ja 
sisdoalus vástida doaibmaorgána ságadoalli. Beavdegirjji 
vuolláičállá ságadoalli ja nanne beavdegirjedoalli. Beavdegirji 
dárkkistuvvo dan láhkai go doaibmaorgána lea mearridan. 
Beavdegirjji sáhttá dárkkistit dalán čoahkkimis dahje dan dárkkistit 
guokte guđege geardde dan várás válljejuvvon lahtu. Jos 
beavdegirjji dárkkisteaddji ii dohkket beavdegirji, de dan galgá 
dárkkistit čuovvovaš čoahkkimis. 
 
Hálddahusnjuolggadusa 151 § mielde lávdegotti beavdegirji dasa 
laktojuvvon njulgengáibádusrávvagiiguin dahje váidinčujuhusaiguin 
dollojuvvo dárkkisteami maŋŋá oaidninláhkai gieldda fierbmesiidduin 
nu mo gieldalága 140 §:s dárkilabbot mearriduvvo. Gieldalága 140 § 
mielde beavdegirji dollojuvvo dárkkisteami maŋŋá oaidninláhkai 
almmolaš diehtofierpmis, jos čiegusindoallama guoski 
njuolggadusain ii eará čuovo. Beavdegirjjis almmustahttojit dušše 
dat persovdnadieđut, mat dieđuoažžuma dáfus leat 
vealtameahttumat. Beavdegirjji sisttisdoallan persovdnadieđuid 
galgá sihkkut diehtofierpmis eret, go njulgengáibádus- dahje 
váidináigi nohká. 
 
Evttohus: 
 
Vuođđodorvolávdegoddi mearrida, ahte 
- vuođđodorvolávdegotti čoahkkimat dollojuvvojit 28.10.2021 ja 
15.12.2021 dmu 12 rájes gielddadálu váldostivrasáles. Dárbbu 
mielde čoahkkimiid sáhttá doallat earáge áigge. 
- čoahkkinbovdehus sáddejuvvo lahtuide ja earáide, geain lea 
vuoigatvuohta oassálastit čoahkkimii, uhcimustá guhtta beaivve 
ovdal čoahkkima elektrihkalaččat. Evttohuslistu sáddejuvvo 
čoahkkinbovdehusa oktavuođas, jos erenomáš sivat eai leat easttan. 
Evttohuslistu almmustahtto maiddái gieldda fierbmesiidduin 
-čiegus áššiin gárvvistuvvo sierra evttohuslistu ja beavdegirji. 
Materiála juhkkojuvvo čoahkkimis ja dat čoggojuvvo gieđahallama ja 
mearrádusa dahkama maŋŋá eret. 
- beavdegirjedoallin lea sosiáladoaimmahaga kanslista ja dalle go 
son lea eastašuvvan, de jogo áššemeannudeaddji dahje eará 
doaibmaorgána beavdegirjedoalli. 
- beavdegirjji dárkkistit guokte guđege čoahkkingeardde dasa 
nammaduvvon lahtu maŋimustá čoahkkinbeaivvis čuovvovaš 
beaivve. 
- beavdegirji dolvojuvvo oaidninláhkai gieldda fierbmesiidduide 
vahku geažes čoahkkimis čiegusindoallannjuolggadusaid 
vuhtiiváldimiin, oaidninláhkai doallamis lea váldon vuhtii beavdegirjji 
jorgalahttin sámegillii.   
 
Mearrádus: 
 
Evttohus dohkkehuvvui muđui evttohusa mielde, muhto čoahkkimiid 
álgináigin mearriduvvui dmu 14:00. 

Beavdegirjji dárkkisteaddjit: 
 

 Dieđiheami jođálmahttima dihte suomagielat beavdegirji 
almmustahttojuvvo dás duohko dárkkistemi maŋŋá gieldda 
fierbmesiidduin nu jođánit go vejolaš. Beavdegirjji sámegielat 
jorgalus biddjojuvvo fierbmesiidduide maŋimustá vahku geažes 
čoahkkima doallamis. Virggálaš oaidninláhkai doallan ja 
váidináigemearri álgá vahku geažes čoahkkima doallamis. 

Vuođđodorvolávdegoddi § 53 05.10.2021 
 

Beavdegirjji dárkkisteaddjit: 
 

Oassejahkegeahčastat, bušeahtta 2021 vuođđodorvolávdegoddi 
 
67/02.02.00/2020 

 
Vudolg  05.10.2021 § 53  

 
Siidomateriálan oassejahkegeahčastat 1.1.-30.6.2021. 
 
Oassejahkegeahčastaga ulbmilin lea buvttadit 1/2-jagimateriála 
ekonomalaš dili ja jahkái biddjon doaibmaulbmiliid ovdáneami oasil. 
 
Vuođđodorvohoavda, boađussuorgevástideaddjit ja eamit 
(gievkkana boađusovttadaga vástideaddji) muitalit 
oassejahkegeahčastahkan iežaset boađussurggiid/ -ovttadagaid 
ekonomalaš dili birra ja jahkái biddjon doaibmaulbmiliid ovdáneami 
birra.  

 
1.1.2021 gielddas sirdásedje Intime-prográmmas Sarastia 365 
Talous-prográmmii. Nuppástus ii leat dáhpáhuvvan almmá 
váttisvuođaid haga. Prográmma geavaheamis leat boahtán ovdan 
váilevuođat / doaibmameahttunvuohta ja prográmma atnuiváldin lea 
barggahan duođaid ollu. Danin buot oassejahkegeahčastagas 
ovdanbukton logut eai leat áibba áiggedásis, dasgo buot divvumiid 
girjemiidda eai leat geargan dahje bastán dahkat. 
 
Covid -19 dilli lea barggahan sosiála- ja dearvvasvuođadoaimma ain 

jagis 2021. Boahkohemiid ordnen gieldda olbmuide ja rájáid 

dearvvasvuođadorvvolašvuođas fuolaheapmi (testen ja rávven 

rájáin) gáibidedje álgojagi ollu resurssaid sihke hálddahusa bealde 

organiseremii ja dikšáriin konkrehtalaš bargoresurssa. Lassebargiid 

leat gártan bálkáhit ja bargoordnemiid dahkat. 

Stáhta lea váldán vuhtii pandemiija dagahan goluid 2021 bušeahtas 

lasihemiin gielddaid stáhtaossodagaid. Maiddái goluid, mat laktásit 

rájáid dearvvasvuođadorvvolašvuhtii, leat lohpidan buhttet ollásit. 

Vel ii leat diehtu, mo dát duohtavuođas ollašuvvá.  

Oppalohkái Ohcejogas leat lihkostuvvan pandemiijadili dikšumis 

giittehahtti láhkai. Galgá maid fuomášit, ahte nu gohčoduvvon 

dikšunvealgi ii vuođđodearvvasvuođafuolahusas leat Ohcejogas 

báhcán. Oassi spesiálabuohccedivššus plánejuvvon divššuin 

šluhttejuvvui ja sirdojuvvui, vuordinráidduid burget dál, mii sáhttá 

oidnot boahttevaš goluin. Spesiálabuohccedivššu goluid lea váttis 

einnostit smávva veahkadatvuođu geažil. 

Doaibmaulbmiliin lea eanaš osiin mannon ovddosguovlluid. 

Sámegielat  bargiid rekryteren leamašan ain váttis, dasgo 

sámegielat ohccit eai leat leamaš. Suomagielat bargiin lea goit 

leamaš mokta sámegiela ja -kultuvrra stuđeremii, ja dan leat 

Beavdegirjji dárkkisteaddjit: 
 

geahččalan doarjut. LSHP:s leat jođus sámegielat bálvalusaid 

ovddidanprojeavttat, maiguin maiddái sámegielat 

spesiálabuohccedivššu bálvalusaid bálvalanproseassaid ja 

sáddenmeannudanvugiid čielggasmahttet ja ovddidit. Ohcejoga 

gieldda virgeolbmot leat mielde ovddidanbarggus.  

Bargoveaga stuorra molsašuvvan orru dál geahppánan, fásta bargit 

leat bisson. Sadjásaččaid rekryteren liikká joatkašuvvá ja barggaha 

ollu. 

Sosiáladoaimma álgojahki manai buorre muddui dábálaš 

bargguiguin, eaige koronaráddjehusat váikkuhan šat olusge 

bargamii. Olbmuid ruđalaš váttisvuođaid lassáneapmi lea vuhtton 

nu, ahte áigáiboahtindoarjaga dárbu lea lassánan. Maiddái 

mánáidsuodjalus lea barggahan eanet go ovddit jagiin. Mánáid leat 

gártan sajáiduhttit ruovttu olggobeallái, mii oidno lassánan 

doaibmagoluin ja lassemearreruđa dárbun. 

Máŋggasuorggat bargama leat geahččalan nannet erenomážit 

gárrenávnnasbarggu, rávesolbmuid sosiálabarggu ja psykiátralaš 

buohccedikšára lagaš ovttasbargguin. 

Ruoktobálvalusa ja beavttálmahtton bálvalusássama bargiid 

lassáneami mielde gieldda olbmuide leat bastán fállat sihke 

ruoktobálvalusain ja beavttálmahtton bálvalusássama ovttadagas 

Dorvvus kvalitehta dáfus buori divššu. Njuovžilis oktasašbargui 

ruovttubuohccedikšáriin lea giddejuvvon fuopmášupmi ja ná leat 

ožžon eret badjálas bargama. Áššehasduđavašvuođajearahallan 

dahkko čakčat, man maŋŋá bálvalusa kvalitehta sáhttá árvvoštallat 

buorebut. 

Vuojihanbálvalusaid goluid leat caggan ráddjemiin sáhtuid 

dohkkeheami dušše iežas gieldda guvlui. Ahkeolbmuid bearašdikšui 

eai leat gávdnon bearašdikšut, nappo dan ii leat beassan ovddidit.  

Doavtterbálvalusat gielddas doibmet bures. Guktuin doavttervirggiin 
leamašan bargit. Koronaboahkuheamit leat dolvon stuorámus oasi 
dearvvasvuođadikšáriid bargoresurssas, muhto dilli lea dál 
divvašuvvamin ja oahppidearvvasvuođafuolahusa dárkkistusat álget.  
Buohccedikšára vuostáváldindoaimma ovddideapmi lea barggu 
vuolde. Buohccedikšár fuolaha dihto rabasbuohccedivššu 
buohccijoavkkuid dikšunbálgáid, nugo guhkesáiggebuozalmasaid 
čuovvun, ná oažžut doaktára bargoáiggi reahkkát buorebut 
primárabargui. Ruovttubuohccedikšára bargoresurssain sáhttá 
dievasmahttit ruoktobálvalusaid ja lasihit olbmuid vejolašvuođa ássat 
ruovttus buozalmasain fuolakeahttá.   
 
Seaŋgaossodaga báikedili heajudit guhkesáiggebuohccit. Stuorra 

oassi dearvvasvuođaguovddáža pasientabáikkiin manná 

guhkesáiggebuohcciid dikšui. Go báikkit divvet 

Beavdegirjji dárkkisteaddjit: 
 

guhkesáiggebuohcciin, de gártá akuhta buohcciid bidjat Anárii. 

Akuhtabuohcciid oasil dikšun ollašuvvá intensiivvalaččat ja 

buohcciide plánejuvvo ja lágiduvvo joatkkadikšun jođánit ja njuovžilit.  

Bátnedoavtterbálvalusat fitnašuvve 31.5.2021 rádjai nu mo 

dábálaččat. Dan maŋŋá ođđa bátnedoaktára eai leat lihkostuvvan 

rekryteret, baicce bálvalusat leat dikšojuvvon 

oastobálvalanbátnedoaktára fitnamiiguin. Bátnedikšui beassama ii 

leat liikká dárbbašan vuordit, muhto fáhkkes gozihanlundosaš diliin 

leat gieldda olbmot gártan mátkkoštit Avvilii dávjjibut go dábálaččat. 

Sierraruhtademiin buvttaduvvon doaimmat, sámegielagiid sosiála- ja 

dearvvasvuođabálvalusat leat joatkašuvvan nu mo ovdalge ja 

čavčča ráđđádallamiin lea fitnašuvvan loahppajahkái 

lassemearreruhta sámegiela psykiátralaš buohccedikšára ja 

bálvalusjođiheaddji bálkáheapmái. 

Elektrihkalaš rusttegiid geavaheapmi lea šaddan oassin beaivválaš 

bargama. Skuvlemat ja gielddaid gaskasaš čoahkkimat leat 

dollojuvvon eanaš elektrihkalaš gáiddusoktavuođaid bokte. Maiddái 

áššehas- ja pasientabarggus lea ávkkástallon elektrihkalaš 

bálvalusaiguin, ee. spesiáladoaktáriid vuostáváldimat ja 

sosiáladoaimma fierpmádatdeaivvadeamit. 

Lassemearreruhta lea ohccon 80 000€ koronagoluide ja 48000€ 

ruovttubuohccedikšui. Loahppajagige vel boahtit ohcat 

lassemearreruđa lassánan mánáidsuodjalangoluide (árvvoštallan 

165000) ja rájáid dearvvasvuođadorvvolašvuhtii, masa ii leat leamaš 

mearreruhtavárren. Dáin goluin lea 15.9.2021 biddjon 

máksinohcamuš LSHP:i/ STM:i.  

Ekonomiija oasil bušeahta ollašupmi lea doaimma manuid oasil 53,7 
% ja boađuid oasil 50,3 %, netto 54,3%. 
 
Evttohus: 
 
Vuođđodorvolávdegoddi merke diehtun oassejahkegeahčastaga 
áigodagas 1.1.-30.6.2021 ja doaimmaha dan ain diehtun 
gielddaráđđehussii. 
 
Mearrádus: 
 
Evttohus dohkkehuvvui. 

 
 
 
 
Juohkin  Gielddaráđđehus 

Beavdegirjji dárkkisteaddjit: 
 

Doaibmaváldenjuolggadusa rievdadeapmi vuođđodorvolávdegotti vuollásaš bálvalusain 
 
94/00.01.01/2017 
 
Vudolg 05.10.2021 § 54  

Gieldda olbmuid bálvalusbuvttadeami njuovžilvuođa geažil lea 
buorre ja jierpmálaš delegeret mearridanválddi virgeolbmuide. 
Hálddahusnjuolggadusa 32 § mielde doaibmaorgána sáhttá sirdit 
dán logus mearriduvvon doaibmaválddi ain iežas vuollásaš 
virgeoapmahažžii. Dat, geasa doaibmaváldi lea ain sirdojuvvon, ii 
sáhte šat sirdit doaibmaválddi ovddos. 
Hálddahusnjuolggadusa 59 § mielde lávdegoddi/ doaibmasuorgi 
fuolaha iežas doaibmasuorggis áššegirjedieđuid dikšumis 
addojuvvon mearrádusaid ja rávvagiid mielde sihke nammada 
áššegirjehálddahusa vástuolbmo iežas doaibmasuorggistis. 
 
Vuođđodorvolávdegotti doaibmaváldi lea dárkkistuvvon maŋimuš 
28.2.2019 9§. Dan maŋŋá leat boahtán ovdan máŋga 
eiseváldemearrádusa, erenomážit sosiálabargi oasil, mat 
delegerennjuolggadusas eai leat váldon vuhtii. Danin 
doaibmaváldenjuolggadusa lea sivva beaivádit. 
 
Beaiváduvvon doaibmaváldenjuolggadus čuovusin. 
 
Evttohus: 
 
Vuođđodorvolávdegoddi mearrida delegeret 1.11.2021 rájes iežas 
vuollásaš virgeolbmuide doaibmaválddi logahallama mielde, mii lea 
čuovusin. 
 
Mearrádus: 
 

 Evttohus dohkkehuvvui.  
 
Čuvvosat Čuovus

1 
Doaibmaváldenjuolggadus 

Beavdegirjji dárkkisteaddjit: 
 

Dárkkálmahtton evttohus sámegielat sosiála- ja dearvvasvuođabálvalusaid buvttadeapmái 
čujuhuvvon mearreruđa dárbbus j. 2022 
 
165/02.04.01/2013 
 
Vudolg 05.10.2021 § 55  
 Sámedikki sosiála- ja dearvvasvuođalávdegoddi bivdá sámeguovllu 

gielddain dárkkálmahtton evttohusaid sámegielat sosiála- ja 
dearvvasvuođabálvalusaid dorvvasteami várás oaivvilduvvon 
mearreruđaid dárbbus/ geavaheamis jahkái 2022 golloárvvoštallamiin 
30.9.2021 rádjai čuovvovaš rávvaga mielde: 

 
1) Ođđa doaimmat dahje fásta doaimmaid nuppástus: Ođđa 
evttohusaid oasil dahje jos fásta doaimmaid ordnenvuohki dahje 
sisdoallu rievdá, bivdit deavdit mielčuovvu ohcamušskovi ja 
golloárvvoštallančuvvosa. 
2) Fásta doaimmat: Fásta doaimmaid oasil bivdit deavdit ohcamuša 
golloárvvoštallanoasi. 
 

Ovddit jagiin stáhta bušeahtas leamašan várrejuvvon sámegielagiid 
sosiála- ja dearvvasvuođabálvalusaid dorvvasteapmái 480 000€. 
Jahkái 2021 juolluduvvui lassemearreruhta 82 000€. Lassemearreruđa 
geavaheamis lea ráđđádallon sierra čakčamánus, man boađusin 
Ohcejoga gildii fitnašuvai sámegielat psykiátralaš buohccedikšár ja 
sámegielat bálvalusjođiheaddji. Dáid ođđa doaimmaid sávašii 
joatkašuvvat maiddái jagis 2022. 
 
Evttohus: 

 
Vuođđodorvolávdegoddi evttoha dárkkálmahtton evttohusa sámegielat 
sosiála- ja dearvvasvuođabálvalusaid dorvvasteami várás 
oaivvilduvvon mearreruđaid dárbbus jahkái 2022: 

 
 

SÁMEGIELAT 
SOSIÁLA- JA 
DEARVVASVUOĐA-
BÁLVALUSAT, 
DÁLÁ DOAIMMAT 

Oppalaš-
golut 

Boa-
đut 

Stáhtadoarj. 
dohkke-
hahtti golut 

Doarjja- 
% 

Ohcan-
láhkai 
doarjja 

Veahkke-ásllat 
doaibma 
-Ohcejoga guovlu 
-Gáregasnjárgga 
guovlu 

 
49 600 
45 500 

 
1 500 
1 500 

 
48 100 
44 050 

 
75 
75 

 
36 075 
33 037 

Divššodanbargi 
- Ohcejohka-Njuorggán 
guovlu 
- Gáregasnjárgga 
guovlu 

 
48 400 
46 700 

 
1 500 
1 500 

 
46 900 
45 200 

 
75 
75 

 
35 175 
33 900 

Doaimmajođiheaddji 45 900 0 45 900 50 22 950  

Dearvvasvuođadikšár      

Beavdegirjji dárkkisteaddjit: 
 

ja 
ruovttubuohccedikšár 

74 250 3 000 71 250 50 35 625 

ČAVČČA 2021 
RÁĐĐÁDALLAMIID 
OĐĐA DOAIMMAT 

     

Sámegielat 
psykiátralaš 
buohccedikšár 

 
 
59 900 

 
 
0 

 
 
59 900 

 
 
50 

 
 
29 950 

Sámegielat 
bálvalusjođiheaddji 

 
50 500 

 
0 

 
50 500 

 
50 

 
25 250 

OĐĐA EVTTOHUSAT 
JAHKÁI 2022 

     

Sámegielat dikšun-
veahkki/ lagašdikšu 
Dorvui 

 
 
40 000 

 
 
0 

 
 
40 000 

 
 
50 

 
 
30 000 

Sámegielat doavttir 90 000 0 90 000 100 45 000 

Oktiibuot 550 800 9 000 541 800  326 962 

     

Ohcejoga gieldda evttohusas deattuhit juo doaibmamin leahkki, 
maiddái čavčča 2021 ráđđádallamiid boađusin álgán, sámegielat 
bálvalusaid joatkašuvvama dehálašvuođa maiddái jagis 2022 ja dáidda 
doaimmaide vurdet stáhtadoarjaga fitnašuvvama olles meari mielde. 
Gieldda olbmuid ahkeráhkadusa geažil ruoktobálvalusaid dárbbu 
mearri lea lassánan oppa áigge. Sámegielat bálvalusaiguin 
dahkkojuvvo vejolažžan ruovttus ássan nu guhká go vejolaš 
dorvvastemiin ruoktobálvalusaid jeavddalašvuođa, meari ja 
jotkkolašvuođa. Buorre dikšun gáibida, ahte dikšunbálvalusat 
fállojuvvojit áššehasaid / buohcciid eatnigillii. 
 
Ođđa evttohusaid ákkastallamat: 
 
Buot evttohusat dorjot sámeveahkadahkii buvttaduvvon bálvalusaid 
oažžuma iežas gilli ja ná dorvvastuvvo gielalaš vuoigatvuođaid 
ollašuvvan geavadis. Sámeveahkadahkii fitnašuvvi eatnigielat 
bálvalusat nannejit maiddái sámegiela sajádaga, go buot 
áššiiddikšumis sáhttá geavahit iežas eatnigiela. 
 
Sámegielat dikšunveahki/lagašdikšu Dorvui leat mii vuoruhan 
vuosttasin: 
Beavttálmahtton bálvalusássama ovttadaga Dorvu lea muitobuohcci 
ahkeolbmuide ruovttulágan ássamii oaivvilduvvon ovttadat. Vai ássiide 
sáhtášii dáhkidit dorvvolaš ja buori eallima iežasgielat ja -kultuvrralaš 
birrasis, de sámegielat bargoveaga bálkáheapmi lea hui dehálaš. 
Danin go skuvlejuvvon sámegielat lagašdikšu/ bargoveaga rekryteren 
lea dál hui váttis, de sáhtášeimmet álgui dorvvastit sámegielat 
bálvalusa ahkeolbmuide bálkáhemiin heivvolaš olbmo dikšunveahkkin. 
Maŋŋá sáhtášeimmet fállat sutnje vejolašvuođa skuvlet iežas 
lagašdikšu barggu olis ovttas oahpposoahpamušdoaimmahagain ja 
Sámi oahpahusguovddážiin. 

Beavdegirjji dárkkisteaddjit: 
 

Jos eat bastte ollašuhttit ohccojuvvon doaimmaid dan láhkai go mii leat 
ohcan dahje daidda čujuhuvvon stáhtadoarjja bázášii geavatkeahttá, 
de bivdit geavahanvejolašvuođa viiddideami sámegielat 
buohccedikšára/doaktára/ lagašdikšu bálvalusaide.  
  
Sámediggái lea doaimmahuvvon bajábeale dárkkálmahtton evttohus 
sámegielat sosiála- ja dearvvasvuođabálvalusaid fitnašuvvama 
dorvvasteami várás oaivvilduvvon stáhtadoarjaga dárbbus j. 2022 
mearreáiggi 30.9.2021 rádjai. 
 

Mearrádus: 
 
Evttohus dohkkehuvvui. 
 
 
 

Juohkin Sámediggi 

Beavdegirjji dárkkisteaddjit: 
 

Almmuhus priváhta bálvalusaid buvttadeamis, Gubbe Sydänystävä Oy 
 
65/05.27/2021 
 
Vudolg 05.10.2021 § 56  

Lága priváhta sosiálabálvalusain 11 § mielde sosiálabálvalusaid 
buvttadeaddji, mii buvttada eará go birrajándora sosiálabálvalusaid, 
galgá dahkat ovdal álggaheami čálalaš almmuhusa doaimma birra 
doaibmaorgánii dan gielddas, gos bálvalusaid buvttada. Gubbe 
Sydänystävät Oy lea dahkan almmuhusa doaimma álggaheamis 
Ohcejoga gieldda vuođđodorvolávdegoddái. Bálvalusbuvttadeaddji 
fállá ahkeolbmuide olgolihkadeami, gávpeveahki, čorgema ja 
ovddalgihtii eastadeaddji, aktiverejeaddji ja veajuiduhtti bálvalusa. 
Gubbe Sydänystävät Oy deavdá priváhta sosiálabálvalusain 
addojuvvon lágas gáibiduvvon eavttuid. 
Almmuhus čuvvosiiguin oaidninláhkai čoahkkimis. 
 
Evttohus: 
 
Vuođđodorvolávdegoddi mearrida dohkkehit Gubbe Sydänystävä Oy 
priváhta sosiálabálvalusaid buvttadeaddjin almmuhusa mielde ja 
merke bálvalusbuvttadeaddji gieldda priváhta sosiálabálvalusaid 
bálvalusbuvttadeaddji registarii. 
 
Mearrádus: 
 
Evttohus dohkkehuvvui. 
 
 

  
 
Juohkin Gubbe Sydänystävä Oy  

Beavdegirjji dárkkisteaddjit: 
 

Lappi guovlluhálddahusdoaimmahaga čilgenbivdda, LAAVI71072/2021 
 
68/05.20/2021 
 
Vudolg 05.10.2021 § 57  
 Guovlluhálddahusdoaimmahat lea bivdán Ohcejoga gielddas 

čilgehusa, dasgo sosiálaáššeolbmo čilgehusas 2020 lea boahtán 
ovdan, ahte Ohcejoga gieldda ahkeolbmuid bálvalusain eai leat 
leamaš doarvái bálvalusássanbáikkit ja ahkeolbmot leat gártan 
vuordit bálvalusássanbáikkiid joba 6-8 mánotbaji. Lassin 
ahkeolbmuid bálvalusain eai leamaš doarvái ruoktodivššu resurssat, 
dasgo bargiresurssat eai leat lassánan seamma johtilit go 
bálvalusdárbbut. 
 
Ohcejoga gieldda addin čilgehus 23.8.2021: 
Bálvalusássanbáikki vuorddedettiin áššehasat leat vuordán ruovttus 
dahje dearvvasvuođaguovddáža seaŋgaossodagas. Ovttas 
oapmahaččaiguin lea guorahallon, mii lea buoremus vuohki 
dorvvastit áššehasa divššu ja doarvái bálvalusaid vuordináigge.  
 
Vuordináigi lea gehččojuvvon álgán ohcamuša boahtima rájes. 
Oasis ohcciin ohcamuš lea doaimmahuvvon ovddalgihtii 
boahttevuođa várás, duođalaš dárbu ii leat leamaš áigeguovdil.  
 
Ohcejogas eai leat dahkkon bálvalusássanbáikkiide guoski gilddolaš 
mearrádusat. Dán áššái giddejuvvo dál fuopmášupmi ja dás ovddos 
mearrádusat dahkkojuvvojit. 
 
Dál leat báikki vuordimin ain vihtta áššehasa, geat leat vuordán 
bálvalusássanbáikki guhkit go golbma mánotbaji. Okta áššehas lea 
biehttalan fárremis sutnje fállojuvvon vissui. Oassi lea juo ovdal 
biehttalan fállojuvvon viesus, muhto sin eai leat liikká sihkkon eret 
listtás. Vuordinlisttá beaivádeapmi dahkkojuvvo čakčamánu SAS-
deaivvadeamis. 
 
Ruoktodivššu resursii lea fitnašuvvan lasáhus jagiid 2020 ja 2021 
áigge. Gáregasnjárggas lea álggahan iežas divššodanbargi ja 
mearreáigásaš lagašdikšu. Dál bálvalusa sáhttá fállat buot 
vahkkobeivviid. 
 
Ohcejoga gielddas lea Aspa kotisäätiö:in ja MVH-fitnodatservviiguin 
jođus ássanbálvalusaid lasiheaddji projeakta Gáregasnjárgii, 
ohcamuš ARAi lea doaimmahuvvon. Ovttadahkii bohtet gávcci 
beavttálmahtton bálvalusássama báikki sihke njeallje sierra 
bálvalusviesu. 
 
Ruoktobálvalussii lea oaivil evttohit ovtta lagašdikšu doaimma 
lasiheami Ohcejohka-Njuorggán guvlui. 
 
 



Ohcejoga gielda Beavdegirji 8/2021 21 
 
Vuođđodorvolávdegoddi § 57 05.10.2021 
 

Beavdegirjji dárkkisteaddjit: 
 

Ášši válmmaštalai: Rabasbálvalanjođiheaddji Taina Jylhä ja 
vuođđodorvohoavda Nanna Miettunen 
 
Evttohus:  
 
Merkejuvvo diehtun addojuvvon cealkámuš. 
 
Mearrádus: 

 
Evttohus dohkkehuvvui. 

Beavdegirjji dárkkisteaddjit: 
 

Áššit diehtun 
 
Vudolg 05.10.2021 § 58  

Guovlluhálddahusdoaimmahat 
-Mearrádus sámegielat sosiála- ja dearvvasvuođabálvalusaid 
dorvvasteami várás čujuhuvvon stáhtadoarjaga geavaheami 
nannemis jahkái 2020. 
 
Kela 
- Kela ođđa áigevárrenvuogádaga atnuiváldin lea maŋŋonan. 
- Bearašfriijaođastus ovdána. 
- Kela buhtadan táksemátkkiid ođđa bálvalusbuvttadeaddjit leat 
válljejuvvon. 
- Čuvvosiid sádden OmaKelas ođasmuvvá. 
- Dieđáhus 2.9.2021: Kela fállá gáiddusbálvalusa ruoktosuffá gurrii 
Lappi guovllus. 
- Áigáiboahtindoarjjainfo 
- Dieđáhus 25.8.2021: Ođđa rávavideot ja fierbmesiiddut veahkkin 
áššiid dikšuma oahpahallamii fierpmis. 
- Dieđáhus 18.8.2021: Boradeami buhtten ámmátlaš veajuiduhttima 
bargohárjehallama áigge rievdá. 
- Dieđáhus 17.8.2021: Áigevárren fierpmis ođasmuvvá – dás ovddos 
áššehas galgá čálihit iežas sisa. 
- Dieđáhus 28.7.2021: Buohcanbeaiveruđa gieđahallamis 
badjelmeare hoahput joatkašuvvet. 
 
Mánáidáittardeaddji 
- Mánáidáittardeaddji reive gielddaide 16.9.2021. 
 
Dearvvasvuođa ja buresveadjima lágádus (THL) 
- THL ođđa statistihkka almmustahtton: guoská máná ealiheami, 
fuolahusa ja váhnenvuođa nannema. 
 
Valvira 
- Almmuhus priváhta dearvvasvuođafuolahusa 
bálvalusaidbuvttadeaddji doaibmabáikki doaibmagottiid lasiheamis, 
SeleLab Oy. 
- Almmuhus priváhta dearvvasvuođafuolahusa 
bálvalusaidbuvttadeaddji doaibmabáikki vuloš gaskaboddosaš 
koronačájánasváldinčuoggá lasiheamis,  9Lives Ensihoito Oy. 
- Almmuhus priváhta dearvvasvuođafuolahusa bálvalusaid addima 
guoski lobi rievdadeamis, 9Lives Ensihoito Oy, Lihkadeaddji 
čájánasváldinčuokkis (WRI-609). 
- Almmuhus priváhta dearvvasvuođafuolahusa bálvalusaid addimis)) 
guoski lobi rievdadeamis, Mehiläinen Oy, Mehiläinen Roavvenjárga. 
- Almmuhus priváhta dearvvasvuođafuolahusa bálvalusaid addima 
guoski lobi rievdadeamis, 9Lives Ensihoito Oy. 
- Almmuhus priváhta dearvvasvuođafuolahusa bálvalusaid 
buvttadeaddji doaibmabáikki heaittiheapmi, Terveys Virma Oy c/o 
silmäasema Fennica Oy, Silmäasema Rekka, lihkadeaddji ovttadat. 

Beavdegirjji dárkkisteaddjit: 
 

 
 
Virgeolmmošmearrádusat 
- Lagašdikšu mearreáigásaš doaimma deavdin, Gáregasnjárgga 
ruoktobálvalus. 
- Lagašdikšu doaimma deavdin, mánnábearrašiid ruoktobálvalus. 
- Bálvalangaskavuođa válljema nannen,  beavttálmahtton 
bálvalusássanovttadat Dorvu. 
- Lagašdikšu doaimma deavdin,  beavttálmahtton 
bálvalusássanovttadat Dorvu. 
- Bálvalangaskavuođa válljema nannen, fysioterapevta. 
- Dearvvasvuođadikšu doaimma deavdin. 
-  Bálvalangaskavuođa válljema nannen, seaŋgaossodaga 
lagašdikšu. 
-  Lagašdikšu doaimma deavdin, seaŋgaossodat. 
-  Iežas eretcealkin dearvvasvuođadikšu doaimmas. 
-  Iežas eretcealkin lagašdikšu doaimmas, beavttálmahtton 
bálvalusássanovttadat Dorvu. 
 
Gielddaráđđehus 
- Gielddaráđđehusa ovddasteaddjiid nammadeapmi lávdegottiide 
2021-2023 
- Siskkáldas bearráigeahču doaibmagotti nammadeapmi 
- Bušeahta rápma jahkái 2022 
 
Váldostivra 
- Jagi 2020 rehketdoalloloahpaheami dohkkeheapmi. 
 
Evttohus: 
 
Vuođđodorvolávdegoddi merke áššiid / áššegirjjiid diehtun. 
 
Mearrádus: 
 

 Evttohus dohkkehuvvui. 

Beavdegirjji dárkkisteaddjit: 
 

Nuppástusohcangildosat 

Gildosiid 

vuođđu 

Čuovvovaš mearrádusain ii gieldalága 136 § mielde oaččo dahkat vuigengáibádusa iige 
gieldaváidaga, dasgo mearrádus guoská dušše válmmaštallama dahje ollašuhttima: 

 Paragráfat 

 47, 48, 49, 50, 51, 52, 53, 55, 57, 58. 

  

  

 Dasgo mearrádusas sáhttá dahkat gieldalága 137 § 1 mom. mielde čálalaš vuigengáibádusa, de 
čuovvovaš mearrádusaide ii oaččo ohcat nuppástusa váidimiin: 

 Paragráfat 

 54, 56. 

  

  

 Hálddahuslágageavahanlága (HallintolainkäyttöL) 5 § / eará láhkaásahusa mielde čuovvovaš 
mearrádusaide ii oaččo ohcat nuppástusa váidagiin. 

 Paragráfat ja váidingildosiid vuđđosat  

  

  

Vuigengáibádusrávvagat 

Vuigen-

gáibádus-

virge- 

Čuovvovaš mearrádusaide duhtameahttun sáhttá dahkat čálalaš vuigengáibádusa. 
Virgeoapmahaš, geasa vuigengáibádus dahkkojuvvo, čujuhus ja poastačujuhus: 

oapmahaš 

ja -áigi 

Ohcejoga vuođđodorvolávdegoddi 
PL 41  
99981 OHCEJOHKA 
 

 Paragráfat 

 54, 56. 

  

 Vuigengáibádusa galgá dahkat 14 beaivvi siste mearrádusa diehtunoažžumis. Go vuigengáibádus 
áigi rehkenastojuvvo diehtunaddibeaivi ii váldo lohkui. Gieldda lahttu gehččojuvvo ožžon mearrádusa 
dieđu čieža beaivvi geažes das, go beavdegirji lea biddjojuvvon albmosii almmolaš diehtofierbmái. 

Vuigen-

gáibádusa 

sisdoallu 

Vuigengáibádusas galgá boahtit ovdan gáibádus oktan vuođustusaiguin ja dahkki galgá dan čállit 
vuollái. 

Váiddačujuhus 

Váidda-
virge-
oapmahaš 
ja váidin- 

Čuovvovaš mearrádusaide oažžu ohcat nuppástusa čálalaš váidagiin. Vuigengáibádusas 
addojuvvon mearrádussii oažžu ohcat nuppástusa gieldaváidagiiguin dušše dat, gii lea dahkan 
vuigengáibádusa. Jos mearrádus lea vuigengáibádusa geažil nuppástuvvan, de mearrádussii oažžu 
ohcat nuppástusa gieldaváidagiiguin maiddái áššáiosolaš sihke gieldda lahttu. 

áigi Váiddavirgeoapmahaš, čujuhus ja poastačujuhus 
  Pohjois-Suomen hallinto-oikeus 

 Uksačujuhus: Isokatu 4, Oulu 
 Poastačujuhus: PL 189 
 90101  OULU 

 Gieldaváidda, paragráfat Váidináigi 
  30 beaivvi 
  
 Hálddahusváidda, paragráfat Váidináigi 
   beaivvi 
  

 Eará váiddavirgeoapmahaš, čujuhus ja poastačujuhus Paragráfa Váidináigi 
    beaivvi 
  
    beaivvi 
  
    beaivvi 
 Váidináigi álgá mearrádusa diehtunoažžumis.Váidináigi rehkenastojuvvo nu ahte diehtunaddinbeaivi 

ii váldo lohkui. 

 Laktojuvvo beavdegirjái 

Beavdegirjji dárkkisteaddjit: 
 

 

Váiddagirji Váiddagirjjis galgá almmuhit  
 - váidi nama, ámmáha, ássangieldda ja poastačujuhusa 
 - mearrádusa, masa ohcá nuppástusa 
 - main osiin mearrádusas váidá ja nuppástus, man dasa gáibida dahkat 
 - nuppástusgáibádusa ákkat 
 
Váiddagirjji galgá váidi dahje váiddagirjji eará ráhkadeaddji vuolláičállit. Jos dušše ráhkadeaddji lea 
vuolláičállán váiddagirjji, de das galgá máinnašuvvot maiddái ráhkadeaddji namma, poastačujuhus, 
ruovttugielda ja telefonnummir. 
 
Váiddagirjái galgá laktit mearrádusa, mas váidá, álgoálgosažžan dahje virggi beales riektadin 
duođaštuvvon kopiijan sihke duođaštusa das man beaivve mearrádus lean addojuvvon diehtun 
dahje eará čilgehus váidináiggi álgima áiggis.  

Váidda-
áššegirjjiid 
doaimma-
heapmi 

Váiddaáššegirjjiid galgá doaimmahit váiddavirgeoapmahažžii ovdal váidináiggi nohkama. Jos 

váiddaáiggi maŋimuš beaivi lea bassebeaivi, iehčanasvuođabeaivi, válborbeaivi, juovla- dahje 

jonssotruohtta dahje árgalávvardat, de oažžu váiddaáššegirjjiid doaimmahit váiddavirgeoapmahažžii 

vuosttas árgabeaivve dan maŋŋá. Iežas ovddasvástádusain váiddaáššegirjjiid sáhttá sáddet poastta 

dahje áirasa mielde. Postii váiddaáššegirjjiid galgá guođđit nu áiggil, ahte dat gerget boahtit 

mearrebáikái ovdal go váidináigi nohká. 
  
 Váiddaáššegirjjiid sáhttá doaimmahit maiddá: namma, čujuhus, poastačujuhus Paragráfat 
  
  
  
 Váiddaáššegirjjiid galgá doaimmahit 1): namma, čujuhus, poastačujuhus Paragráfat 

Lasse-
dieđut 

 

  
  
  
  
 Dárkilis vuigengáibádusráva/váiddačujuhus laktojuvvo beavdegirjji váldosii. 
1) Jos galgá doaimmahit earái earet váiddavirgeoapmahažžii.  Laktojuvvo beavdegirjái 

 


